
o-FERROTSENIL BENZOY KISLOTASINI AYRIM HOSILALARINING BIOLOGIK 
FAOLLIGINI O‘RGANISH 

 
ИЗУЧЕНИЕ БИОЛОГИЧЕСКОЙ АКТИВНОСТИ НЕКОТОРЫХ ПРОДУКТОВ о-

ФЕРРОЦЕНИЛБЕНЗОЙНОЙ КИСЛОТЫ 
 

STUDY OF BIOLOGICAL ACTIVITY OF SOME PRODUCTS OF o-
FERROCENYLBENZOIC ACID 

 
Asqarov Ibrohim Rahmonovich1, Madrahimov G‘ayratjon Nematjonovich2,  

Xojimatov Maxsadbek Muydinovich3 

Annotatsiya 
Maqolada metallosenlarninig muhim vakillaridan biri ferrotsen asosida olingan biologik faol birikmalarning kimyo 

sanoati, tibbiyot, farmakologiyadagi amaliy ahamiyati hamda o-ferrotsenilbenzoy kislotasining amigdalin bilan hosilasi 
([(6-O-β-D-glyukopiranozil-4-O-(o-ferrotsenil-benzoil)β-D-glyukopiranozil)oksi](fenil)atsetonitril) sintezi, 
monometilolmochevina bilan reaktsiyasi hamda reaktsiya mahsuloti 1-(2-karboksifenil)-1'-N-metiloksiferrotsenilamidning 
IQ, mass-spektroskopiya tahlillari, uning suvda eruvchan tuzlarining biologik faolliklarini o‘rganish bo‘yicha ma’lumotlar 
keltirilgan. 

Аннотация 
Одним из важных представителей металлоценов является практическое значение биологически 

активных соединений, полученных на основе ферроцена, в химической промышленности, медицине, 
фармакологии, а также синтез о-ферроценилбензойной кислоты с амигдалином([(6-O-β-D-глюкопиранозил-4-
O-(o-ферроценил-бензоил)β-D-глюкопиранозил)окси] (фенил)ацетонитрил), реакция с монометилолмочевиной 
и продукт реакции 1-2-карбоксиперфенил)-1'-N-метилоксиферроцениламидаИК, масс-спектроскопический 
анализ, данные по изучению биологической активности его водорастворимых солей. 

Abstract 
One of the important representatives of metallocenes is the practical significance of biologically active 

compounds derived from ferrocene in the chemical industry, medicine, pharmacology, as well as the synthesis of o-
ferrocenylbenzoic acid with amygdalin ([(6-O-β-D-glucopyranosyl-4-O-(o-ferrocenylbenzoyl)β-D-
glucopyranosyl)oxy](phenyl)acetonitrile), reaction with monomethylolurea and reaction product of 1-2-carboxyperphenyl)-
1'-N-methyloxyferrocenylamide IR, mass spectroscopic analysis, data on study of the biological activity of its water-
soluble salts. 

 
Kalit so‘zlar. Metallosenlar, ferrotsen, siklopendanienil xalqa, o-ferrotsenilbenzoy kislotasi, ferrotsenkarbon 

kislotasi, monometilolmochevina, 1-(2-karboksifenil)-1'-N-metiloksiferrotsenilamid, biolgik faollik. 
Ключевые слова: Металлоцены, ферроцен, циклопендиенильный цикл, о-ферроценилбензойная 

кислота, ферроценкарбоновая кислота, монометилолмочевина, 1-(2-карбоксифенил)-1'-N-
метилоксиферроценамид, биологическая активность. 

Key words: Metallosenes, ferrocene, cyclopendienyl cycle, o-ferrocenylbenzoic acid, ferrocenecarboxylic acid, 
monomethylol urea, 1-(2-carboxyphenyl)-1'-N-methyloxyferrocenamide, biological activity. 

 
KIRISH 

Dunyoda aholi sonining oshishi ularni qishloq xo‘jaligi mahsulotlariga bo‘lgan talabining ham 
ortishiga olib kelmoqda. Qishloq xo‘jaligiga ekinlar o‘sish va rivojlanishini boshqaruvchi hamda 
hosili sifati yaxshilovchi biologik faol moddalarni joriy etilishi sohadagi mavjud muammolarning 
ijobiy yechimini topishga imkon beradi. Shunga ko‘ra, yangi turdagi biologik faol modda 
manbalarini aniqlash, ularni sintez qilish va amaliyotga tadbiq etish dolzarb muammolardan 
hisoblanadi. 

Qishloq xo‘jaligi amaliyoti ekinlarni o‘sishi va rivojlanishi, hosildorligini oshishiga ijobiy ta’sir 
etuvchi yangi turdagi moddalarni sintez qilish hamda ular samaradorligini oshirishga alohida 
ahamiyat qaratmoqda. Bu esa, mahalliy xomashyolar asosida xossalari jihatidan boshqa 

preparatlardan ustun turadigan, ekologik toza biologik faol moddalarni sintez qilishni talab etadi. 
Ayniqsa, keng biologik ta’sirga egaligi va ekinlarga bezararligi bilan boshqa biostimulyatorlardan 
ajralib turadigan, tarkibida ferrotsen, metilolmochevina, tiomochevina va ular hosilalarini saqlovchi 
birikmalarni olish muhim ahamiyat kasb etadi. Shunga ko‘ra, ferrotsen va metilolmochevina 
saqlovchi xomashyolarni aniqlash, ular asosida qishloq xo‘jaligi ekinlari uchun yangi biologik faol 
birikmalar sintez qilish va ishlab chiqarishga joriy etish muhim nazariy va amaliy ahamiyatga ega. 

ADABIYOTLAR TAHLILI 
Ferrotsen – metallosenlarning muhim vakillaridan biri bo‘lib, u kashf etilgandan buyon 

ko‘plab olimlar tomonidan uning ko‘plab hosilalari sintez qilinib, xossalari turli metodlar yordamida 
taxlil qilinmoqda. Ferrotsen asosida olingan biologik faol birikmalar tibbiyotda, farmakologiyada, 
qishloq xo‘jaligi va xalq xo‘jaligining boshqa sohalarida keng qo‘llanilmoqda [1].   

Hongwei Hou boshchiligidagi xitoylik olimlar p-ferrotsenilbenzoy kislotasining Mn hamda Cd 
asetatlari bilan bir o‘lchovli polimer materiallar sintez qilib, ularning tuzilishi hamda xossalari 
aniqladilar [2]. Mualliflar [3,4] tomonidan   m-ferrotsenilbenzoy kislotasining tiomochevina, 
metilolditiomochevina bilan hosilalarining olinish texnologiyasi ishlab chiqildi. Ferrotsenning muhim 
hosilalaridan biri o-ferrotsenilbenzoy kislotasi, uning izomerlari p-, m-ferrotsenil benzoy kislotalariga 
nisbatan kuchli kislota xossasini namoyon etadi [5].  

O‘zbekistonlik kimyogar olimlar tomonidan ilk marotaba o-ferrotsenilbenzoy kislotasining 
amigdalin bilan hosilasi ([(6-O-β-D-glyukopiranozil-4-O-(o-ferrotsenil-benzoil)β-D-
glyukopiranozil)oksi](fenil)atsetonitril) sintez qilindi [6]. Reaktsiya quyidagi sxema asosida amalga 
oshirildi: 

HO OH

EKSPERIMENTAL QISM 

Biz tomonimizdan o-ferrotsenilbenzoy kislotasining mochevina hamda tiomochevina 
hosilalari bilan birikmalari sintez qilindi. o-Ferrotsenilbenzoy kislotasining monometilomochevina 
bilan reaktsiyasi quyidagi sxema asosida amalga oshirildi: 

H2N NH CH2 OH Fe

Reaktsiya mahsulotlari asosan (I) mahsulot 97,4 %, qo‘shimcha mahsulot sifatida (II) 0,5 %, 

(III) 2,1 % hosil bo‘ldi. Reaktsiya mahsulotlari kolonkali xromatografiya yordamida tozalandi. 
Olingan birikma (I) ning IQ-spektroskopiya tahlilllari ko‘rsatishicha 760 sm-1 va 1584 sm-1 sohasida 
intensiv cho‘qqilar benzol xalqasini, siklopentadienil halqasining δСН tebranishi 810 sm-1 sohada 
kuzatiladi. Uglerod atomlarining valent tebranishi (νCC) almashingan va almashinmagan xalqalarda 
o‘rtacha intensivlikga ega bo‘lib, mos ravishda 1100 sm-1 sohada joylashgan. Karboksil guruhga 
xos bo‘lgan 1243 sm-1 sohada ν(C-C-OH), 1553 sm-1 sohasida (ν(C=O)) ekanligi aniqlandi. O-H guruh 

valent tebranishining cho‘qqisi 3906 sm-1 da jo‘lashgan 2500-3500 sm-1 keng yutilish chizig‘i hosil 
qiladi. 3084 sm-1 da -NH- guruhning valent tebranishini ifodalaydi.  

1-(2-karboksifenil)-1'-N-metiloksiferrotsenilamidning mass-spektrometrik tahlillari esa 1-
jadvalda berilgan. 

1-jadval 
1-(2-karboksifenil)-1'-N-metiloksiferrotsenilamidning mass-spektrometrik 

ko‘rsatkichlari 
№ Ion m/z Nisbiy intensivlik, % 
1 [OOCC6H4FcCONHCH2Fc]+  545 94±1 
2 [HOOCC6H4FcCONHCH2Fc]2+ 273 46±1 
3 FcC6H4COOH+ 306 38±1 
4 FcC6H4COOHCONHCH2Fc+ 546 30±1 
5 [HOOCC6H4FcCONHCH2Fc]+ 547 28±1 
6 [FcC6H4COOH]+ 307 25±1 
7 [FcCONHCH2Fc]+ 427 32±1 

 
Ajratib olingan (I) modda 1-(2-karboksifenil)-1'-N-metiloksiferrotsenilamidning suvda 

eruvchan natriyli hamda kaliyli tuzlari olinib, bug‘doy o‘simligida biostimulyatorlik xossasi sinovdan 
o‘tkazildi. Tahlillar natijasi shuni ko‘rsatdiki, 1-(2-karboksifenil)-1'-N-metiloksiferrotsenilamidning 
natriyli tuzi 10-7 M li eritmasining biologik faolligi yuqori bo‘lib, nazorat hamda boshqa analoglaridan 
bug‘doyning unuvchanligiga ijobiy ta’siri yuqori bo‘ldi. 

Tadqiqotlarda urug‘larning unish quvvati hamda unuvchanligini aniqlash usuli GOST 
12042–80 bo‘yicha morfofiziologik baholash orqali aniqlandi [7]. Buning uchun beshta namuna 
olindi. Bug‘doy doni namunalari tortib olinib, har bir namuna alohida preparatlar bilan ishlov berildi. 
Tekshirilayotgan namunalarni 20 x 100 sm o‘lchamdagi namlangan filtr qog‘oz orasida o‘stirildi. 
Preparatlar bilan ishlov berilgan bug‘doy namunalari har 24 soatda tortib borildi. Tadqiqotlarda 
bo‘rtish uchun sarflangan suvning don og‘irligiga nisbati % larda hisoblandi. Bug‘doyning 
rivojlanishida uning ildiz uzunligi va maysaning uzunligi har 24, 48, 72 soatda o‘lchanib natijalar 
qayd etib borildi [8].  

NATIJALAR VA MUHOKAMA 
2-jadval 

1-(2-karboksifenil)-1'-N-metiloksiferrotsenilamidning natriyli tuzining suvli 
eritmalarining bug‘doyning rivojlanishiga ta’siri 

 Nazorat  
O‘rtacha 
ko‘rsatkich 

0,36 
±0.01 

0,12 
±0.04 

0,08 
±0.03 

0,11 
±0.02 

89,94 
±6.89 

2,60 
±0.30 

1,56 
±0.08 

63,66 
±1.20 

1-(2-karboksifenil)-1'-N-metiloksiferrotsenilamidning natriyli tuzi 
10-4 0,37 0,20 0,17 0,09 122,32 2,20 1,53 65,00 
10-5 0,40 0,23 0,13 0,08 108,67 2,83 1,83 52,67 
10-6 0,41 0,24 0,19 0,12 133,48 3,10 2,17 76,00 
10-7 0,42 0,24 0,16 0,12 126,33 3,17 2,07 79,00 
10-8 0,46 0,26 0,18 0,09 115,37 2,73 1,50 71,00 
O‘rtacha 
ko‘rsatkich 

0,41 
±0.01 

0,23 
±0.01 

0,16 
±0.01 

0,09 
±0.01 

121,23 
±5.80 

2,80 
±0.16 

1,82 
±0.09 

68,73 
±3.62 

o-Ferrotsenilbenzoy kislotasi asosida olingan preparatlarni biostimulyatorlik xossalari 
bug‘doyning Alekseevich navida nazorat (suv)ga nisbatan tekshirildi. Olingan natijalar 2-jadvalda 
keltirildi. 

1-jadvaldagi natijalardan ko‘rish mumkinki, nazorat sifatida olingan bug‘doy donining 
bo‘rtishidan oldingi og‘irligi 0,36 mg bo‘lib, bo‘rtish jarayonida don og‘irligi 24 soatdan so‘ng 0,12 
mg, 48 soatdan so‘ng 0,08 mg 72 soatdan so‘ng esa 0,11 mg ga ortgani aniqlandi. Bo‘rtish uchun 
sarflangan suvning don og‘irligiga nisbati esa 89,94 % ekanligi aniqlandi. Shundan so‘ng ildiz 
uzunligi 2,60 sm va maysa uzunligi 1,56 sm, unuvchanlik esa 63,66 % ekanligi aniqlandi.  

1-(2-karboksifenil)-1'-N-metiloksiferrotsenilamidning natriyli tuzining 10-4, 10-5, 10-6, 10-7, 10-

8 M kontsentratsiyali eritmalarini bug‘doyning bo‘rtishiga ta’siri tahlil qilinganda quyidagicha natijalar 
olindi. Tadqiqotlar natijalarining o‘rtacha ko‘rsatkichi bo‘rtishdan oldingi variantda don og‘irligi 0,41 
mg bo‘lgan bo‘lsa, 24 soatdan so‘ng mos ravishda 0,23 mg, 48 soatdan so‘ng 0,16 mg va 72 
soatdan so‘ng esa 0,09 mg ga ortgani aniqlandi. Bo‘rtish uchun sarflangan suvning don og‘irligiga 
nisbati 121,23 %, ildiz uzunligi 2,80 sm va maysa uzunligi 1,82 sm, o‘rtacha unuvchanlik esa 68,73 
% ekanligi aniqlandi. Yuqorida keltirilgan eritmalar ichida 1-(2-karboksifenil)-1'-N-
metiloksiferrotsenilamidning natriyli tuzining 10-6, 10-7 M kontsentratsiyali eritmalarida nazoratga 
nisbatan unuvchanlik mos ravishda 12,34 %, 15,34 % ga yuqori ekanligi kuzatildi. 

XULOSA 
Olib borilgan tadqiqotlar shuni ko‘rsatdiki, o-ferrotsenibenzoy kislotasi asosida olingan bir 

qator preparatlar bug‘doyga qo‘llanilganda 1-(2-karboksifenil)-1'-N-metiloksiferrotsenilamidning 
natriyli tuzining 10-7 M kontsentratsiyali eritmasi yuqori biostimulyatorlik faollik namoyon etib, 
unuvchanlik nazoratga nisbatan 24% ga yuqori ekanligi aniqlandi. Aniqlangan ma’lumotlardan kelib 
chiqib shuni aytish mumkinki, qishloq xo‘jaligida 1-(2-karboksifenil)-1'-N-
metiloksiferrotsenilamidning natriyli tuzining 10-7 M kontsentratsiyali eritmasi bug‘doyning unib 
chiqishi tezlashtirish hamda hosildorligini oshirish uchun qo‘llash mumkinligini ko‘rsatdi.  

